
SUURAT  AL-LAYL:
 
Magaca Eebe yaan ku bilaabaynaa ee Naxariis guud  
iyo mid gaaraba Naxariista.

 1. Eebe wuxuu ku dhaartay habeenku markuu wax qariyo

 2. Iyo markay maalintu muuqato  ( ifto )

 3. Iyo abuuridda dadka lab iyo dhaddigba

 4. In camalkiinnu ( dadow ) kala duwan yahay

 5. Ruuxiise bixiya ( xuquuqda ) Eebana ka dhawrsada

 6. Rumeeyana tii wanaaga badnayd ( ciwal )

 7. Waxaannu u fududaynaa wanaagga ( iyo jidka fiican )

 8. Ruuxiise ku bakhayla xoolaha isna deeqtoonaysiiya  ( is kibriya )

 9. Beeniyana tii wanaaga badnayd ( ciwal )

10. Waxaan u fududaynaa jidka xun

11. Xoolihiisuna wax uma taraan markuu halaagsamo

12. Annagaa wax hanuuninna

13. Aakhariyo addunbana Annagaa iska leh

14. Waxaana idiinka digaynaa Naar kulayl daran

15. Oosan galaynin ruux xun mooyeen

16. Oo xaqa beeniyay jeedsadayna

17. Waxaana ka fogaada ( galidda naarta ) ruuxii Eebe ka dhawrsada

18. Ee bixiya xoolihiisa si uu u daahir noqdo.



19. Ruux wax ugu nicmeeyayna oo abaalmarinna ma uusan jirin

20. Ee wuxuu u bixin dar Eebaha sarreeya

21. Wuuna raalli noqon doonaa ruuxaasi

Qur’an 92: 1-21

Sharaxa Suuradaan:
Eebe wuxuu ku dhaartay in camalka dadku kala duwan yahay, ruuxii toosana
jidka wanaagsan loo fududayn, kii beeniya oo qalloocdana jid xun uu qaadi,
aakhariyo adduuna Eebaa iska leh, ee waa in laga digtoonaado xumaanta,
wanaagga iyo dar Eebe wax u bixintana lagu dadaalo.
Jaahir Bini Cabdiilaahi waxaa laga wariyay inuu yidhi: Rasuulkii Eebow ma 
waxaan u camal falaynaa amar la dhammeeyay mise amar aannu cosboonayn?
Markaasuu yidhi: “Amar la dhammeeyay”. Markaasuu yidhi Suraaqo: camalku 
maxaa waaye marka? Rasuulkii Eebe “ Naxariis iyo Nabadgalyo Korkiisa Eebe
ha yeelee” markaas wuxuu yidhi: Ruuxii camal faliba waxaa loo fududayn
camalkiisa.

waxaa wariyay Muslim


